
Cofnodion cyfarfod o Gyngor Cymuned Aberdaron a gynhaliwyd nos Fercher, Medi 
10fed, 2025 am 7.30 y.h. yng Nghanolfan Deunant. 
 
Presennol: Y Cynghorwyr Mari Evans, Wil Evans, Gwenllian Haf, Dafydd Myrddin, Aled 
Williams, Dafydd Williams, Gareth Williams, Robert Williams, Wenda Williams. Y clerc Phil 
Hughes. 

Yn y Gadair: Y Cynghorydd Emlyn Jones 

 

1) Ymddiheuriadau a Datgan Diddordeb: Derbyniwyd ymddiheuriadau gan y Cynghorwyr 
Dewi Evans a Nesta Roberts. 

2) Cyhoeddiadau’r Cadeirydd: Cydymdeimlwyd gyda’r Clerc Phil Hughes a’i deulu ar eu 
colled.  

3) Llofnodi cofnodion y cyfarfod a gynhaliwyd ar nos Lun, Gorffennaf 16eg, 2025: 

Derbyniwyd y cofnodion fel rhai cywir, ac fe'u llofnodwyd gan y Cadeirydd. 

 

4) Materion yn codi o’r cofnodion: 

i. Ymatebion Cyngor Gwynedd i faterion ffyrdd a llwybrau   
1. Mae gordyfiant coed ar lôn y Rhiw wrth basio Tŷ Newydd tuag at Fotwnnog - 
Dywedodd Cyngor Gwynedd fod ticed gwaith eisoes wedi ei greu i docio’r 
gordyfiant, a chaiff sylw pan fydd adnoddau ar gael. 
 
2. Mae’r tarmac ar y lôn wrth Mur Melyn a Bryn Eithin angen sylw. – Ymatebodd 
Cyngor Gwynedd  fod atgyweirio'r diffygion ar eu rhestr waith, a chaiff sylw fel rhan 
o’u rhaglen patsio. 
 
3. Nid yw lôn Anelog wedi ei barbio – Mae’r Cyngor am anfon llythyr at y 
tirfeddiannwr i ofyn iddynt farbio'r gordyfiant.  
 
4. Mae gwrychoedd ar lôn Pen-y-groeslon i’r Rhiw wrth Gae Eglwys i Greigiau Mawr 
yn tyfu dros y lôn ac yn cyffwrdd ei gilydd – Mae'r cyngor am anfon llythyr i'r 
tirfeddiannwr i ofyn iddynt farbio'r gordyfiant. 
 



5. Mae problem gordyfiant uchel yn yr ardal sy’n gorfodi cerbydau tal i yrru yng 
nghanol y ffordd yn achosi pryder. - Bydd yr arolygwr yn cadw golwg ac yn trefnu 
rhybuddion neu waith barbio. 
 
 

ii. Materion yr Eglwys Newydd 
Mae Gallaghers wedi cael trafferthion gydag archebu bordiau i'r nenfwd tu mewn 
ond maen nhw bellach wedi eu harchebu. Nid oes llawer o waith wedi digwydd dros 
yr haf, ond mae’r cynghorwr Dewi Evans yn cysylltu’n gyson gyda’r adeiladwyr. Nid 
yw prif ddrysau’r eglwys yn cau ac rydym yn disgwyl am amcan bris am eu trwsio. 

 
iii. Y Fynwent 

Nid yw gwaith adeiladu’r wal wedi ei ddechrau eto gan berchennog tŷ’r 
‘Coachouse’. Rhaid disgwyl iddo wneud ei ochr o cyn dechrau gwneud y gwaith 
atgyweirio ein hunain. Mae’n amser cynnal arolwg ar y fynwent eto ac mi fydd y 
cynghorwyr Wil Evans a Robert Williams yn gwneud hynny.  
 

iv. Y Cae Chwarae  
Yn dilyn y digwyddiad pan gafodd y camerâu eu troi, bydd angen eu ail-leoli nhw’n 
uwch i fyny i nadu pobl  fynd atynt yn hawdd.  
 

v. Cais grant Gwynedd ni   
Rydym wedi bod yn llwyddiannus efo cais am grant o £4,950 i gael cadair olwyn i'r 
traeth a matiau yn y cae chwarae. Bydd rhaid anfon adroddiad i Gyngor Gwynedd yn 
y man er mwyn cael hawlio’r pres yn ôl, a bydd y clerc yn creu'r adroddiad i’w yrru 
ymlaen. 

 
5) Ceisiadau am gyfraniadau ariannol a dderbyniwyd ers cyfarfod mis Mawrth 
 Yn unol â phwerau Deddf Llywodraeth Leol 2011 cytunwyd i roi £200 yr un i bob un o’r pum 
mynwent sef St Aelrhiw, St Hywyn, St Maelrhys, Bethesda a Nebo. 
   
6) Gwasanaeth Cofio 11.11 
Bydd y cynghorydd Wenda Williams yn cynrychioli’r cyngor yn ystod y gwasanaeth cofio 
eleni unwaith eto, a bydd torch yn cael ei archebu ar ran y Cyngor. 
 
7) Gohebiaethau: 

● Dyddiadau hyfforddiant – Mehefin – Medi 2025 – Un Llais Cymru. 
● Cyfarfod Diffibrilwyr - yn Neuadd Abersoch, nos Fercher, Medi 17eg 



● Bethan Williams o Cyngor Gwynedd Oed Gyfeillgar yn gofyn os oes modd i rywun 
fynychu’r cyfarfod yn y Hydref 

● Llythyr wedi anfon at Mark Drakeford AS ynghylch gwarchod ac adfer cymunedau 
Cymraeg 

● Plas yr Wylan, Eglwys Newydd Aberdaron – Nid oes gennym y wybodaeth a bydd 
angen iddynt edrych ar y Gofrestr Dir. 

● Cyfarfod Eithriadol Un Llais Cymru 3ydd o Fedi 2025 
● Alasdair Brown, Partner yn PR Scully & Co Solicitors – Holi am wybodaeth yswiriant 

y cae chware – Penderfynwyd holi’r rheswm dros ofyn am y wybodaeth yma. 
 
8) Cynllunio 
Rhif Cais/App Ref: C25/0566/30/TC - Tyddyn Bychan, Rhydlios, Pwllheli, Gwynedd, 
LL53 8LW - Cais am Dystysgrif Datblygiad Cyfreithlon ar gyfer datblygiad arfaethedig er 
mwyn codi estyniad un llawr ynghlwm wrth eiddo preswyl presennol – Nid yw’r Cyngor yn 
rhoi barn ar faterion cyfreithiol. 
 
 
9) Ariannol 

 
Derbyniadau 

G D Roberts (Diane Rosemary)     £270 
G D Roberts (Angladdau hanesyddol)    £175 
HMRC (Ad-daliad TAW)      £9,434.16 
Scottish Power (wayleave)       £45.66 
K Kempster (Vase)       £90 
Cyngor Gwynedd (praesept):      £8,750 
Zurich (Ad-daliad)       £71.50 
 

Taliadau 
Ffioedd banc HSBC  (Gorffennaf a Awst)    £5.40 
Three (CCTV )         £6.84 
Phil Hughes (Cyflog Gorffennaf a Awst)                                                   £589.46   
HMRC (PAYE Gorffennaf a Awst)                   £147.20 
Iwan Griffiths ( Matiau cae chwarae)    £2,450 
Cyngor Gwynedd (Arolwg mewnol)     £480 
E Jones (Padiau de-ffib)      £72.19 
 



10) Materion ffyrdd a llwybrau 

1. Mae problemau wedi codi efo signal ffonau symudol yn yr ardal yn ogystal â’r ffaith nad 
oes llinell ffôn ddigidol. Mi fydd hon yn broblem fawr o’r flwyddyn nesaf ymlaen gan fod BT 
yn cael gwared o linellau ffôn. Cysylltu gyda’r AS Liz Saville Roberts i adrodd am y pryderon.  

2. Mae’r ffordd o Gapel Melyn i Bryn Ffynnon yn Rhydlios angen ei farbio – cysylltu  â 
Chyngor Gwynedd. 

3. Mae cwestiynau wedi codi ynghylch y gwariant ar Tŷ’r Ysgol, Deunant - penderfynwyd 
holi adran Cynllunio, Cyngor Gwynedd.  

4. Mae pryderon wedi codi am Siop Pen Cwm yn Aberdaron a Phlas Y Wylan gan nad ydynt 
yn edrych yn ddiogel o gwbl – penderfynwyd holi Cyngor Gwynedd.  

 

Cynhelir cyfarfod nesaf y Cyngor ar nos Lun, Hydref 13eg yn Neuadd Rhoshirwaun.  


